
● Pada tahun 2021, jumlah pendapatan isi rumah Malaysia mencatatkan

RM976.4 bilion, dengan pampasan pekerja & keuntungan perniagaan yang

tidak diperbadankan merupakan penyumbang terbesar, iaitu bernilai

RM765.0 bilion (78.4%).

● Penyumbang kedua tertinggi kepada pendapatan isi rumah ialah

keuntungan teragih dengan nilai RM83.2 bilion (8.5%). Ini diikuti oleh faedah

sosial & bayaran berkala berjumlah RM66.9 bilion (6.8%), pembiayaan isi

rumah sebanyak RM55.8 bilion (5.7%) dan pindahan semasa sebanyak

RM5.5 bilion (0.6%).

● Dari segi perbelanjaan, jumlah pendapatan isi rumah dibelanjakan kepada

penggunaan barangan domestik & yang diimport dengan merekodkan

jumlah sebanyak RM884.5 bilion (90.6%) dan cukai pendapatan & cukai

semasa lain RM47.8 bilion (4.9%). Ini diikuti oleh pindahan semasa kepada

isi rumah termasuk pindahan ke luar negeri, seperti kiriman wang,

mencatatkan nilai RM28.2 bilion (2.9%), manakala simpanan isi rumah

berjumlah RM15.9 bilion (1.6%).

● Warganegara Malaysia pada tahun 2021 menerima RM510.3 bilion dalam

bentuk pampasan pekerja, dengan sumbangan terbesar di kawasan bandar

yang mencatatkan 82.9 peratus, manakala 17.1 peratus di kawasan luar

bandar. Mengikut kategori pendapatan, kategori pendapatan sederhana

mencatatkan sumbangan terbesar pada 42.8 peratus (RM218.3b), diikuti

oleh kategori pendapatan rendah RM166.5 bilion (32.6%) dan kategori

pendapatan tinggi RM125.5 bilion (24.6%). Dari segi jantina, pekerja lelaki

menerima RM317.6 bilion (62.2%) dalam bentuk pampasan pekerja,

melebihi jumlah yang diterima oleh pekerja perempuan sebanyak RM192.7

bilion (37.8%).

Pendapatan isi rumah mencatatkan RM976.4 bilion pada 

tahun 2021

